Hotaka 31 — Whakakahoretanga

“Ehara koe i te anuhe tau whenua e

Ehara koe i te anuhe pihuruhuru e”
Koinei nga kupu i roto i te waiata i whakatangihia i ténei hotaka hei whakatakoto i te horopaki o te ra. Ko te
kupu ‘ehara’ tétehi atu kupu ka whakamahia hei whakakahore i tétehi ahuatanga. Ka whakamahia ténei kupu

hei whakakahore i nga rerenga korero ka timata ki te kupu ‘He’, ki te kupu ‘Ko’ ranei. Anei étehi tauira:

He pépé koe? Ehara au i te pépé. He tama ké ahau!
He mama koe? Ehara au i te mama. Kaore ano au kia whanau pépé.
Ko Whetu tena? Ehara téna i a Whetd. Ko Miriama ke.

Ko koe te hoa o Mere? Ehara auite hoa o Mere. Ko Mere ké ahau!

Anei ano tétehi whakamahinga o te kupu ‘Ehara’. Tirohia nga whakapakehatanga o nga rerenga e rua e whai
ake nei kia kite ai koe i te rerenga kétanga.
Ehara a Pohewa i te rangatira. Pohewa is not a leader.

Ehara ko Pohewa te rangatira. Pohewa is not the leader.

Hei mahi 1
Anei étehi kupu kua whakamabhia i runga i te hotaka o AKO. Téna rapua tétehi kupu orite te tikanga ki énei e
whai ake nei:

a. parira

e. parangiaho
i. houhare

o. tipako

u. whakahahaki

Hei mahi 2
E tino hé ana te takoto o nga kupu kei roto i nga rerenga e whai ake nei. Panonihia kia tika ai.

Kaore au to hoa. /’m not your friend.

Kaore koe i te rangatiral You’re not the boss!

Kaore ia i taku tuahine, ko ia taku iramutu. She’s not my sister, she’s my niece.
Ehara au i te haere. I’'m not going.

Kaore a Marama i toku whaea. Marama’s not my mother.

Nga Whakautu:




